
Tað er nógv sum bendir á, at 
Løgtingið fer ikki at akta løg­
mann í málinum um við at 
lóg at tvinga skeinkistøðini at 
steingja ávísa tíð á kvøldi.

Higartil hevur tilmælið verið 
at skeinkistøð skulu steingja 
í seinasta lagi klokkan 22 á 
kvøldi.

Hetta passar sum vera man 
sera illa hjá teimum, ið eru í hes­
ari vinnuni, tí sølan fer fram frá 
midnátt og úteftir.

Fyrstu tíðina vórðu tilmælini 
hildin so nøkulunda, og fá fólk 
sóust í býnum. Men sum fráleið 
dragnaði. 

Løgmaður ætlaði sær í tingið 
at fáa lógarheimild soleiðis, at 

talan ikki var um tilmæli, men 
um lóg, soleðis, at løgreglan 
við makt kundi eitt nú steingja 
skeinkistøð, sum ikki hildu lóg­
ina.

Men hetta eydnaðist ikki løg­
manni, og tí varð hetta bara til 
tilmæli, sum øll vóru fegin um, 
eisini løgmaður.

Løgmaður, landsstýrisfólk 
og onnur, sum hava stigið fram 
í øllum tíðindafundunum, sum 
hava verið, hava takkað fólki­
num ferð eftir ferð fyri at vera 
so skikkilig og fyri at virða tey 
tilmæli, sum sett eru. 

Men nú eru fólk farin at 
troyttast. Og fyri skeikistøðini 
er tað ein beinleiðis kampur 

fyri at yvirliva. Tí er klokkan 22 
á kvøldið vorðið til bæði 23, mid­
nátt og nú til klokkan 02 á nátt. 
So nú er so lítið eftir, at støðan 
í býarlívinum aftur er, sum hon 
var. 

Men nú er løgmaður eisini 
troyttur av at takka. Nú tekur 
hann harðari miðlar í brúk, og 
mánadagin fór hann í tingið við 
lógaruppskoti, har hann fær 
loyvi til við lóg at tvinga skeink­
istøðini at steingja. 

Men løgmaður hevur ikki 
stuðul í egnum rekkjum fyri 
hesum politikki.

Í kanning, sum Sosialurin 
hevur gjørt, eru tað bara tvey 
tingfólk, Frimod Rasmussen 

í Klaksvík og Edva Jacobsen í 
Fuglafirði, sum hava avgjørt at 
akta løgmann. Tveir av hansara 
egnu í Sambandsflokkinum 
fara beinleiðis at atkvøða »nei« 
í Løgtiginum. Í Fólkaflokkinum 
er eingin, sum sigur seg taka 

undir við løgmanni. Onkur iv­
ast, onkur vil ikki svara, men 
eingin sigur »ja«. Ikki ein gong 
Sjálvstýrisflokkurin hjá Kristini 
Michelsen stuðlar løgmanni. 
Hann fer at atkvøða ímóti.

Kaningin hjá Sosialinum vís­
ir, at 16 tingfólk hava tikið støðu 
til at atkvøða ímóti. Teirra mill­
um tvey samgongufólk. Um 
tey ivasomu fara báðar vegir, 
so fellir málið í Løgtinginum 
– og harvið kemur løgmaður í 
minnilta

Nógv bendir á, at løgmaður 
kemur í minniluta í Løgtinginum

Ársins 
Vitanarfróðu
Fylg leistinum:
1. Hetta undrist eg á
2. Hví er tað so
3. Legg eina ætlan
4. Savna upplýsingar
5. Hetta eri eg komin fram til
6. Sig øðrum frá

5. flokkur í Kollafjarðar skúla
Frágreiðingin kallaðist: “Hvussu ber 
tað til, at trøllaeiturkoppurin (pholcus 
phalangioides) er komin í Kollafjarðar 
skúla, og nær umleið er hann komin?”

5. flokkur í Sands skúla 
Frágreiðingin kallaðist: “Hvørja farvu 
hevur eitt spegl?”.

5. flokkur í Eysturskúlanum
Frágreiðingin kallaðist: Er tað neyðugt 
at brúka sápu?

Vinnarar 2020: Vinnarar 2019: Vinnarar 2017:

Eyka 
umfar av kapping fyri skúlaflokkar

Les meira á 
Gransking.fo ➠ Tilfeingi ➠ Ársins Vitanarfróðu

